
Nafarroako Gobernuak eta Rural Kutxak hitzarmen bat sinatu dute 'Microcréditos Empléate' programa zabaltzeko
Proiektuak orain arte 38 enpresa sortzeko laguntza eman du, eta beste 462.664 euro gehiago eman ditu finantzazio funtsa handitzeko 
Ostirala, 2007ko martxoaren 16a  Nafarroako Gobernuak eta Nafarroako Rural Kutxak gaur goizean lankidetza hitzarmen bat sinatu dute, ‘Microcréditos Empléate’ programa zabaltzeko. Aipatutako programari 2006ko martxoan hasiera eman zitzaion eta bere helburua euren enpresa ideiak abian jartzeko eragozpen gehiago dituzten biztanle multzoen proiektuak finantzatzea da. Hitzarmena sinatzeko ekitaldian honako hauek bildu dira: Industria eta Teknologia, Merkataritza eta Lan Departamentuko kontseilaria, José Javier Armendáriz Quel; Nafarroako Rural Kutxako Enpresa Arloko burua, Juan María Ayechu Redín; eta Nafarroako Gobernuaren Nafarroako Enplegu Zerbitzuaren zuzendari-kudeatzailea, Susana Labiano Bastero. 
‘Microcréditos Empléate’ proiektua zabaltzeko, 462.664,89 euroko aurrekontua ezarri da. Horietatik, Rural Kutxak, %82a emango du (379.385,21 euro), eta gainontzeko %18a (83.279,60 euro) Nafarroako Enplegu Zerbitzuaren eta Europako Gizarte Funtsaren bidez finantzatuko da, Empléate programaren bitartez. Gogoratu behar da, 2006. urtean, 470.000 euro eman zirela. 2007ko urtarrila arte, guztira 48 proiektu aurkeztu eta 38 mikrokreditu eman ziren. 
Hauek dira mikrokredituen ezaugarri orokorrak: gehienezko zenbatekoa  30.000 euro dira; itzultzeko gehienezko epea 6 urte dira; komisiorik gabe; abalik gabe, bakarrik proiektuaren bideragarritasuna; eta interes tipoa, Euribor+%1 da, auto-enpleguko hobari-maileguarekin bateragarria. Interesatuek Europako  Enpresen eta Berrikuntza Zentrora Nafarroan (848426042); Nafarroako Merkataritza eta Industria Ganberara (948077077); eta EDER partzuergoa (948403093) jo dezakete.
 ‘Microcréditos Empléate’ programa Enpléate proiektuaren esparru barruan hartzen da barne. Azken proiektua Europako EQUAL ekimenetik sortu zen eta Nafarroako Gobernuak (Nafarroako Enplegu ZErbitzua) eta Europako Gizarte Funtsak batera finantzatzen dute. Empléate programaren helburua kultura ekintzailea Foru Komunitate guztian zehar zabaltzea da, batez ere, lortzeko eragozpen gehiago dituzten biztanle multzoen artean: lan merkatuan txertatu nahi duten edota lurpeko ekonomian lan egiten duten 30 urtetik gorako emakumeak; lan egonkorrik gabeko emakumeak; mugitzeko aukerarik gabeko emakumeak; etorkinak; ijitoen komunitatea; gazteak; eta gutxietsitako kolektiboak, esate baterako, denbora luze langabezian daramaten pertsonak, baztertze arriskuan dauden lan-eskatzaileak, eta minusbaliatuak. 
‘Microcréditos Empléate’ proiektua aipatutako taldeei zuzentzen zaie eta Empléate programaren neurrietako baten ondorioz sortu da, alegia: finantzazio formula berriak diseinatzea eta esperimentatzea mikrokredituen funts baten bidez. Horrela, murriztu nahi dira aurretik aipatutako taldeek enpresak sortzeko aurre egin behar dieten hesiak.  
Hauek izango dira jarduera honetan arduratuko diren erakundeak: Nafarroako Gobernuaren Nafarroako Enplegu ZErbitzua, Europako Enpresen eta Berrikuntzaren Zentroa Nafarroan (CEIN), Nafarroako Merkataritza eta Industria Ganbera eta EDER Partzuergoa. Nafarroako Rural Kutxa proiektuaren finantzazio-bazkide bilakatu da. Bazkide guztiek ‘Fondo Empléate’ izeneko finantza-produktua garatzea erabaki dute.  
Funtzionamendu protokoloa eta emandako mikrokredituak
Funtseko proiektu onuradunak Ebaluazio Batzorde baten bidez aukeratzen dira. Ebaluazio Batzorde hori Empléate programa exekutatzen duten zazpi erakundeek (Teder Elkartea, Nafarroako Merkataritza eta Industria Ganbera, Cederna Garalur, CEIN, Erdi Zonaldeko Partzuergoa, Eder Partzuergoa eta Gaztelan Fundazioa) eta Nafarroako Rural Kutxak osatzen dute. 
Ebaluazio Batzorde honek proiektu hautagaiak aztertzen ditu oinarrizko bi baldintzen arabera: proiektua bideragarria izan behar da alderdi teknikoari zein ekonomia eta finantza arloari dagokienez; eta sustatzaile bakoitzak Empléate proiektuan aipatutako prestakuntza jardueretako bat burutzeko konpromisoa hartu behar du, hain zuzen ere, gaitasun ekintzaileei dagokiena.
Horrela, orain arte, guztira, 605.00 euro eman dira honako hauek aurkeztutako mikrokredituetan: CEIN (ontzat emandako 6 proiektu), Nafarroako Ganbera (11), Eder (15), Teder (1), Gaztelan (3) eta Cederna (2). Herrien arabera, Iruñean, 20 mikrokreditu eman dira, Tuteran, 9, Corellan bi eta proiektu bat ontzat eman da Lizarran, Cintruenigon, Arguedas, Elizondo, Castejonen, Zangozan eta  Ribaforadan. (ontzat emandako proiektuak erantsi dira). 
‘Empléate’ proiektua
‘Empléate’ proiektua 2007. urte arte garatuko da, espiritu ekintzailea sustatzeko eta enpresa suspertzeko herrien sare bat sortzeko eta finkatzeko helburuarekin. Aipatu den bezala, ‘Empléate’ proiektua EQUAL Europako ekimenaren barruan sartzen da (2. ardatza: enpresa espirituaren sustapena) eta hura garatzeko, 2005-2007 denboraldian, 2,6 milioi euro inbertituko dira, Nafarroako Gobernuaren Nafarroako Enplegu Zerbitzuaren eta Europako Gizarte Funtsaren artean, finantzatuta (%50 bana). Proiektuak biztanleen artean kultura ekintzailea sustatu nahi du, batez ere, gutxietsitako taldeetan; horretaz gain, enpresak sortu, berrikuntzako metodoen eta erreminten bidez; eta finantza formula berriak diseinatu nahi ditu. 
Nafarroaren Gobernuak espero du 2.400 lagunek baino gehiago 'Empléate' programan parte hartzea, 150 enpresek baino gehiago laguntzea, 1.300 enpresa baino gehiago sortzeko aholkularitza zerbitzuak eskaintzea eta 70 enpresa inguru sortzea eta finkatzea. 
Honako erakundeek proiektuan hartzen dute parte: Nafarroako Enplegu Zerbitzua; Emakumearen Nafarroako Erakundea; Kirol eta Gazteria Nafarroako Erakundea; AMEDNA; TEDER Elkartea; Iruñeko Udala; Nafarroako Rural Kutxa; Merkataritza Ganbera; Cederna Garalur; CEIN; CEN; EDER Partzuergoa; Erdi Zonaldeko Partzuergoa; Unibertsitateko Enpresa Fundazioa; Gaztelan Fundazioa; eta TRACASA. Izan ere, "Empléate" enpresa ekimeneko programa honek "Agrupación de Desarrollo Red 16" elkartea du jatorri. Azken hura EQUAL erkidegoko ekimenaren enpresa espiritua Sustatzeko ardatzean murgiltzen da.  
Programaren helburu espezifikoak 

"Empléate" proiektuak enpresa sustapeneko herrialde sare bat esperimentatu eta finkatu nahi du. Proiektuak barne hartzen dituen hiru urtetan (2005-2007), bere 16 erakunde sustatzaileek honako helburuak lortu nahi dituzte: 
1. Kultura ekintzailea sustatzea Nafarroako biztanleen artean, oro har, euren enpresa ideiak eratzeko eta abian jartzeko eragozpen gehiago dituzten kolektiboei arreta berezia emanez. 
2. Ekimen ekintzaileen aholkularitza eta laguntza zerbitzu integratuak sustatzea, parte hartzen dutenen prestakuntza hobetuz, lan munduan txertatuzko direla bermatzeko eta euren proiektuak gauzatzeko. 

3. Eratzen diren enpresei finantzazioko aukera malguak eskura jartzea, finantzazioa jasotzeko eragozpen gehiago dituztenen egoeretara egokituz.
4. Aukera egokitzapena eta berdintasuna sustatzea Nafarroako biztanle guztien artean. 
Proiektuaren jarduerak 2005-2007 denboraldian 

'Empléate' proiektuaren bidez, ekonomia premiak edo familia erantzukizunak direla eta, prestakuntza eta aholkularitzako prozesu luze batean erabat parte hartu ezin dezaketen pertsonek enpesa ekimenari laguntzeko programa honetan parte hartu dezakete. Halaber, aurreikusitako prestakuntza eta aholkularitza jardueretan parte hartzeko lekuz aldatu behar duten landa-gunetan bizi direnei parte hartzeko erraztasunak eskaintzen zaizkie. 
Horretarako, laguntza programa bat ezarri da, 'Empléate' proiektuan parte hartzen dutenen erantzukizuna gain hartu duten pertsonak errazago artatzeko; laguntza eta beka programa bat, ekonomia familiarraren oinarrizko euskarria direnentzat; eta gida-baimena ateratzeko aukera, batez ere 33 urtetik gorako emakumeei dagokienez, mugikortasunerako aukera gutxienak dituztenak direlako. 
Bestalde, parte-hartzaileak enpresa eta auto-enpleguko mundura gerturatuko dira, oinarrizko prestakuntza baten bidez. Aipatutako oinarrizko prestakuntza honako honetan datza: norberaren gaitasunak, denboraren kudeaketa, informatikako ezagutzak eta Nafarroako enpresa sare. Era beran, hainbat erreminta proposatuko zaie, euren negozio ideiak identifikatzen ikasteko eta aholkularitza eta laguntza eskainiko zaie. 
Horretaz gain, enpresa ekimenari laguntzeko programa honek bere esfortzu guztiak enpresak sortzearen eta ondoren finkatzearen alde murgiltzen ditu. Horrela, honakoa eskaintzen zaie: erreminta informatiko bat zonalde jakinetan enpresak ezartzeko aukerak aztertzeko, enpresa kudeaketarako prestakuntza, enpresa baten simulazioaren bidez eta gaitasun ekintzaileak lantzeko aukera. Halaber, parte-hartzaile bakoitzarekin norberaren aholkularitza garatuko da, bere enpresa ideia edo proiektua aztertuz, eta enpresa plana egiten lagunduz. 
Era berean, enpresak sortzeko erremintak eta metodoak eskaintzen dira, besteak beste, finantza sarrerak eta laguntzak, gune bat eskura jartzea enpresa garatzeko eta kudeaketako erreminta bat ezartzea negozio erabakiak hartzeko informazio erabilgarria eta ulergarria biltzeko.

